
Jonho 14




Yesusini yunge lombili andolimendo kelepa nimbendo:
"Eno konopune umbune tepili mini-wale munduku naa
molayo. Pulu Yemo eno ‘Lipe tapondomba.’ ningu
tondolo munduku piliengi! Nane eno 'Lipe
tapondomba.’ ningu tondolo munduku piliengilal Nanga
Tatanga ulkena
suluminia awisili
lemo.”




"Naa lelkanje nane enondo "Naa lemo."” nimbu, nimbu
silke. Nalo sike lemomonga nane enonga molonge
koleamo pupu tepo mimi tende-pukuru. We naa
latendembo. Enonga molonge koleamo pupu tepo mimi
tendepolie nimbomone, pe na molombona ‘Eno pea
molamili." nimbu eno
ombo limbo."




Na enonga angenu Jono, eno-kinie olio Yesusinge
yemboma molemolomonga mindili nombo umbune

melemolo. Mindili molo umbune te wendo

olemo kinie 'Olio mindilime we namili.’
nimbu tondolo mundupu

molopo, olio Pulu
Yemo ye nomi
kingimu molopa

nokolemo talapena
molemolo yemboma.




Na Pulu Yemonga ungume yemboma nimbu sipu,
Yesusinge temanemo topo siliomonga na ka siku

nomu-kusana sukundu ma kanga lemo

akumu 'Kolea Patemosi’ nilimele akune ka
siku mengo oringi molio.




Aku nirimu kinie walsikele na molorundune Mini Kake
Telimu omba na ambolorumu-ne kanorundu kinie mulu
koleana ye nomi kingimu molopa koleama nokolemo
polo te lierimu, akune ye te molorumu.

Kanu kinie mulu koleana molemele melema kepe, mana
molemele melema kepe, mana sukundu molemele
melema kepe, nomu-kusana
molemele melema kepe,
koleamanga pali molemele
melemane niringi mele pilierindu.




Enone ningendo: "Ye nomi kingi polona molemo
yemo kinie Sipisipi Walomo kinie elondo:
“Molko kondangili' nimbu alieli kapi
nimbu imbimu paa olandopa
molopa, tondolo pa telimu kinie
yemboma nokomba tondolomo
kinie kamu-kumu elo-kinie pepa
mindi pulimo
pumbe."” nimbu
molamilil”
niringi.




Kolea awili kake teli, akumu Jerusalleme kondemo,
Pulu Yemo molorumu mulu koleana mundupe siye
kolopa manie omba orumu kanorundula. Ambo te ye
pumbendo anilimo mele yu aku sipe animbe kondopa

orumdu.




Pe pilierindu kinie ye nomi kingi polona ungu te wendo
omba tondolo ru nimbelie nimbendo: "Kinié Pulu Yemo
molemo ulkemo omba, yemboma molemelena angilimo,
yu eno-kinie tapu topa molomba. Eno yunge yemboma
molonge, yu enonga Pulu Yemo molopa eno nokopa,
eno-kinie

molomba.”




Kanu kinie angellomone alieli konde molopa mindi puli
ulu pulumu pelemo no omba purumumu nha lipe ora
sirimu, akumu kariydpa mele pa terimu. Pulu Yemo
kinie Sipisipi Walomo kinie elonga ye nomi kingi
polomonga no akumu wendo omba, kolea awilimunge
aulke-barisi suku-singine omba purumu.




Pulu Yemonga tondolo pa telimuni koleamo pa
tendelemo, Sipisipi Walomo koleamonga tepe llame
molorumumunge ena kepe oli kepe tene akune pa naa
tendelemo.

Nalo mele kalaro mololime kinie, yemboma teko pipili
kondoli ulume telemele yemboma kinie, kolo tolemele
yemboma kinie, akume aku
koleana sukundu paa naa
punge. Sipisipi
Walomonga konde
molopa mindi puli
bokune imbi molomba
yemboma mindi akune
sukundu punge.




“Yuni enonga mongona kola
molombama kulu tondomba. Ou
ulume pora nirimu-ne yemboma
altoko kolou naa kolko, kola naa
teko, kola ulke naa molko,
mindili naa honge." nirimu.




Pulu Yemone mana umbune sirimu mele umbune
paa telu kepe aku koleana naa pemba. Pulu Yemo
kinie Sipisipi Walomo-selonga ye nomi Kkingi
polomo aku koleana lemba, Pulu Yemonga kongono
tendeli kendemande
yembomane yu popo
toko kapi ninge.
Enone yunge
kumbikeremo
kanonge, yunge
imbimu enonga
mambelena
molomba.




Yembo koloringime pali, wema kinie imbi mololime
kinie yu molorumu polomonga kumbikundu angilieringi
kanorundu. Boku mare wendo lipe kanorumu. Pe boku
te lipe kanorumu, akumu konde molopa mindi puli
bokumu. Kanu kinie bokumenga sukundu
enonga ulu teringime kanopa apurupe
kote pilierimu. Kote pilimbe yemone
yembo tenga imbimu konde
molopa mindi puli
bokune naa molorumu
kinie kanopalie kanu
yembomo tepe nomba
perimu muru paa
awilimunge topa manie
mundorumu.




Minimu kinie Sipisipi Walomonga, Ambo Limbe
Ambomo kinie elone ningelendo: "Nu paa ou!”
nilimbele. Tungume pilimbe yembomone "Nu paa
oul” nipili. No waka lemo yembomo opili.

Yembo te 'No nombo." konopu lemba yembomo kou
mone haa lipe we simbe no, alieli konde molopa
mindi puli ulu pulumu pelemo nomo, omba nopili.

Pulu Yemone mana yemboma konopu
paa awili Tepa mondopalie 'Eno mindili
nongo molko kenjinge koleana naa
puku, alieli molko kondoko mindi
pangi. nimbe yunge Malo telumu
mindi molorumu nalo kanumu

mana yemboma
sirimu.




Pe kinié yembomane yu mele mele "Yu
sike Pulu Yemonga Malo, olio mindili
nolemela aulkena wendo lili yemo .
ningu tondolo munduku pilku molonge
yemboma mindili nongo molko
kenjinge koleana naa puku,
alieli molko kondoko
mindi punge.




Romo 3:23 Yembomane pali ulu pulu kerime teringi,
telemele. Yembomane pali Pulu Yemone kanopa peanga
kanolemo ulume naa telemelemonga molko kondonge mele
nimbe panjerimumu kapola naa linge.

Romo 6:23 Ulu pulu kerimuni yunge kongono tendelemele
yemboma mele kalemo. Mele kalemo akumu eno kolkolie
B molko kenjiku mindi punge aulkemo silimo. Nalo olio Kirasi [
I Yesusi olionga Awilimu yu pea telune kapola kapola [
B molemolo kinie Pulu Yemone olio melte we silimo. Mele we B
silimo akumu olio peanga tepo molopo mindi
pumolo aulkemo silimo.

Ipuru 9:27 Yemboma pali ya mana walsikele mindi kolkolie
pe kote tendepa pilimbe koleana punge ulu pulumu pelemo.
Aku ulu pulumu paa sike pelemo mele ulu pulu te lupe paa
pelemola. Akumu isipe: Kirasini walsikele mindi 'Yembo
awisilinge ulu pulu kerime omba manie pupili.




B nimbe yu yuyu ‘Walsikele tangi. nirimu. Pe wale talo sipe [

i kelepa omba nalo "Yembomanga ulu pulu kerime nane lipu i

B membo altopo kolondambo.’ nimbe naa ombd. "Yu omba.”" [
ningu hokoko molemele yemboma 'Ulu pulu keri pelemo

koleamo paa kamu munduku siye kolko kolea paa

peangana puku molko kondoko mindi pangi." nimbe eno
limbendo ombad. Ulu pulumu aku sipe pelemo. Yemboma

kinié kolkolie pe kote tendemba koleana punge akumu paa

sike mele, aku sipe Kirasi ou olionga nimbe tenderimu pe

omba temba mele akumu paa sikela.

Epesasi 2:8,9 Kirasi enonga nimbe tenderimu mele
'Sike’ ningu tondolo munduku pilieringimunge Pulu
g Yemonga we kondo kololimuni eno lipe tapondopa mindili g
nolemela aulkena wendo lipe yu-kinie pea molko kondonge |
N aulkena lipe mondorumu. Aku ulumu eno enono naa
teringi, Pulu Yemone eno we sirimu.




Aku ulumu enone kongono teringimunge mele kalolimu

naa Isingi. Akumunge iulumu limo yembo tene ‘Nanga

kongono fendumunge iulumu likiru." nimbe, yunge imbi
yuyu manda lipe ola naa mundumbe.

Romo 10:9,10 Enone sumbi siku "Yesusi yu nanga
Awilimu." ningu siku, enonga konopune "Yu kolorumu Kinie
Pulu Yemone yu ono koleana topa makinjinderimu.” ningu g

tondolo munduku pilimele kinie Pulu Yemone lipe
J fapondopa eno mindili nolemela aulkena wendo lipe, yu |

kinie pea molko kondonge aulkena lipe mondomba.
Konopuni 'Yesusi sike nanga nimbe kolondorumu kinie
Pulu Yemone sike yu topa makinjinderimu. Yu nanga
Awilimu.' ningu, tondolo munduku pilimele yemboma aku
W siku pilimelemonga Pulu Yemone eno kanopalie, enonga ulu
pulu kerime siye kolopa eno 'yembo sumbi nilime." nimbe
we kanomba. i




Konopuni ningu pilimele mele "Yemboma piliengi!’ ningu
keremone ningu silimelemonga Pulu Yemone eno lipe
tapondopa mindili nolemela aulkena wendo lipe yu-kinie
molko kondonge aulkena lipe mondolemo.

Jono 3:16,17 "Pulu Yemone mana yemboma konopu paa
awili tepa mondopalie 'Eno mindili nongo molko kenjinge
. koleana naa puku, alieli molko kondoko mindi pangi. B
i nimbe yunge Malo telumu mindi molorumu nalo kanumu
Jl mana yemboma sirimu. Pe kinié yembomane yu mele mele [
'Yu sike Pulu Yemonga Malo, olio mindili nolemela aulkena
wendo lili yemo . ningu tondolo munduku pilku molonge
yemboma mindili nongo molko kenjinge koleana naa puku,
alieli molko kondoko mindi punge. "Pulu Yemone Malondo
"Nuni mana yemboma kote pilku eno ka ulkena liku
mundeni pu.” ni naa nirimu. ‘Nanga kangomo eno lipe
__ tapondopa mindili nolemela aulkena wendo lipe na-kinie
molko kondonge aulkena lipe mondopili.”




B8 "nimbe yuni Malondo "Ma koleana manie pu.” nimbe yu lipe [
mundorumu.”

Jono Kumbi-Lepamo 5:11-13 Pulu Yemone nimbe silimo
ungumu isipe: Pulu Yemone olio alieli konde molopo mindi
pumolo ulu pulumu sirimu. Kanu molopa mindi puli ulu
pulumu yunge Malo kinie pelemo. Pulu Yemonga Malo kinie
tapu toko molemele yemboma aku konde molemele
molonge ulu pulumu (Pulu Yemone sirimu kanumu) eno kinie
pelemo. Pulu Yemonga Malo kinie tapu toko naa molemele
yemboma aku konde mololi ulu pulumu eno kinie naa
pelemo. Akumu Pulu Yemone nimbe silimo ungumu.

Eno Pulu Yemonga Malonga imbi pilku yu molemo mele
g Sike. ningu tondolo munduku pilimele yemboma ‘eno ‘Alieli g

molko mindi punge ulu pulumu eno kinie pelemo." ningu i
Jl fondolo munduku piliengil’ nimbu ipepamo eno topo sikiru. [

